Жалпы республикалық конкурстардың өткізілуі туралы ақпарат
Қазақстан Республикасының Индустрия және жаңа технологиялар министрлігі туризм саласында инновациялық жобаларға мемлекеттік қолдау (ақпараттық, қаржылық) көрсету мақсатында «Туризм саласындағы ең үздік өңірлік старт-ап жобалар», «Қазақстанның туристік брендтері», «Қазақстанның мифтері мен аңыздары» тақырыптарында 3 жалпы республикалық конкурс өткізеді.

Қазақстан Республикасының туризм саласындағы ең үздік өңірлік старт-ап жобалардың республикалық конкурсы

Конкурс қатысушылары ретінде жеке меншік түріне қарамастан Қазақстан Республикасының көшпелі және ішкі туризм саласында инновациялық және бәсекеге қабілетті жобаларды ұсынған жеке және заңды тұлғалар бола алады.

«Қазақстанның туристік бренды» республикалық конкурс

Конкурсқа логотип пен брендтерді жасауда жұмыс тәжірибесі бар жеке және заңды тұлғалар қатыса алады.

Конкурсқа қатысу үшін брендтердің атрибуттары бар портфельді ұсыну қажет (электронды және қағаз тасымалдауыштарда, вектор форматында cdr, .eps): аты, логотипі, ұраны, түрі мен түсі, бейнесі, стилі, брендты сәйкестендіру үшін атрибуттардың кеңістік жасау қабілеті.
Конкурс жеңімпазы 1,5 млн. теңге көлеміндегі (1,5 миллион теңге) ақшалай сыйақымен марапатталады.

«Қазақстанның мифтері мен аңыздары» жалпыұлттық конкурс
Конкурсқа Қазақстан аумағында, сол сияқты Қазақстаннан тысқары тұратын, қызмет түріне қарамастан жеке және заңды тұлғалар қатыса алады.

Конкурс қатысушыларына кез-келген стилде жазылған (әңгіме, проза, өлең және т.б.) Қазақстанның туристік объектілері мен тарихи көрікті орындары туралы жазылған жұмыстарды ұсыну қажет.

Әңгімелер үшін ұсынылатын жұмыс көлемі: Word, Times New Roman шрифті, шрифт көлемі 14, жолдар арасындағы интервал – 1, барлық жазу жиектері 2 см; ортасында жұмыс атауы, бір жолдан кейін (оң жақ шетінен) автордың тегі мен аты-жөні; келесі жолдан (оң жақ шетінен) қаланың атауы, бір жолдан кейін мәтін. Бөлек бетте – авторлық анықтама (тегі, аты, әкесінің аты, индекспен пошталық мекен-жайы, байланыс телефондары, электронды мекен-жайы).

Конкурс шарттары туралы ақпарат www.kit.gov.kz сайтында орналастырылған.
Байланыс телефондары: 8(7172)749826 – старт-ап жобалары, 8(7172)749836 брендтер мен аңыздар.
